
Samkeppni fyrir Heklureit 
Minnisblað um fyrirkomulag og aðferð 

 

Forsaga 
Reykjavíkurborg og lóðarhafar Laugavegs 172 - 174 (Heklureitur) hafa komist að samkomulagi 

um tilfærslu  á starfsemi Heklu frá lóðinni. Í framhaldi er fyrirhuguð skipulagssamkeppni um 

lóðina og nærliggjandi svæði  með það að markmiði að stuðla að  uppbyggingu blandaðrar 

byggðar íbúðar, verslunar og annarrar atvinnustarfsemi. Einnig liggur fyrir áhugi lóðarhafa 

Laugavegs 176 að aukinni uppbyggingu  frá því sem nú er. Tækifæri eru því til að skoða 

skipulag umræddra lóða og nærliggjandi svæða heildstætt sérstaklega með tilliti til 

fyrirhugaðrar borgarlínu.   



 Reykjavík 25. nóvember 2016 

Uppfært janúar 2017 

  

 

 Borgartún 12 – 14 / 105 Reykjavík / Sími 411-1111 / www.reykjavik.is 

 

 
Mynd úr Aðalskipulagi Reykjavíkur 2010-2030 sem sýnir stefnumörkun samgöngu- og þróunarás sem teygir sig frá 

Örfirisey að Keldum.  

Skipulag 
Í Aðalskipulagi Reykjavíkur 2010-2030 er Laugavegur skilgreindur sem hluti af samgöngu- og 

þróunarás (borgarlínu), Örfirisey-Keldur, þar sem markmið er að þétta byggð meðfram ás 

almenningssamgangna á milli miðborgar og lykil þróunarsvæða í austri. Í aðalskipulaginu 

kemur fram að við endurskipulagningu svæða sem liggja við ásinn skuli taka mið af því að 

núverandi götur þróist sem borgargötur með sérakreinum fyrir almenningssamgöngur 

(Borgarlínu) meðfram ásnum og huga skuli að því að auka þéttleika byggðar sérstaklega í 

grennd við biðstöðvar á ásnum.  

Umrætt  svæði er með skilgreinda landnotkun M2b/Þ31 í aðalskipulagi: Þ31 Holt-Laugavegur: 

„Fyrst og fremst rýmisfrekar smásöluverslanir, skrifstofur, stofnanir, ýmis ráðgjafar- og 

þjónustufyrirtæki, hönnunarfyrirtæki og handverk, hótel og veitingastaðir. Þar sem aðstæður 

leyfa er íbúðarhúsnæði heimilt, einkum á efri hæðum bygginga. Gert er ráð fyrir all nokkurri 

þéttingu byggðar á svæðinu, ekki í síst í því skyni að skapa heildstæðari götumyndir “ 

Á lóð Laugavegar 172-174 er ekkert deiliskipulag í gildi og engar byggingarheimildir til staðar í 

dag.   

Samkeppnisform 
 

Forval 
Lagt er til að svokölluð forvalsleið verði farin en það er samkeppni 5-7 fyrirfram valinna 

ráðgjafastofa gegn greiðslu. 

Samkeppnisferli og skipulagsferli er tiltölulega einfalt í framkvæmd.  

Gerðar eru lágmarkskröfur um hæfni þátttakenda til að öðlast þátttökurétt. Gefin eru stig fyrir 

þátttöku og árangur í samkeppnum á liðnum árum. Þeir sem flest stig hafa eru valdir til 

þátttöku í keppninni.  

 

Lágmarkskrafa um að einn þátttakandi sé arkitekt, landslagsarkitekt eða skipulagsfræðingur.  

Lágmarkskrafa um að einn þátttakandi hafi tekið þátt í hönnunarsamkeppni s.l. 10 ár.  

Stigagjöf, miðast við vinnu s.l. 10 ára:  

 

Hvert sambærilegt verkefni (þróun skipulags á byggðu svæði): 1 stig  

1.-3. sæti í skipulagssamkeppni: 8 stig  

Markvert framlag í skipulagssamkeppni: 4 stig  

1.-3. sæti í hönnunarsamkeppni: 4 stig  

Markvert framlag í hönnunarsamkeppni: 2 stig.  

 
Áhugasömum aðilum sem uppfylla skilyrði er raðað eftir fjölda stiga. Efstu 5 eru valdir áfram til 

þátttöku í samkeppninni. Standi stig á jöfnu og fleiri en 5 komi til greina er valið af handahófi 

uns 5 keppendur hafa verið valdir. Samhliða hefðbundnu forvali verði einnig valdar tvær 

„reynsluminni“ ráðgjafastofur með það að markmiði gefa yngri aðilum sem að öðrum kosti 

ná ekki að uppfylla skilyrði forvals tækifæri á þátttöku í samkeppninni.  Valið og fyrirkomulag 

þess verður unnið í samráði við samkeppnisnefnd AÍ.  

Tímaferill frá samkeppni til samþykktrar deiliskipulagsáætlunar stystur af þeim 

samkeppnisformum sem oftast eru viðhöfð.  Lögð skal áhersla á að í valhópunum séu 

hönnunarhópar fjölbreyttir, hvað varðar reynslu, aldur og kyn.  

Samkeppnin er unnin í samvinnu við Arkitektafélag Íslands. 

Fyrirliggjandi gögn fyrir samkeppni 

 Aðalskipulag Reykjavíkur 2010- 2030 

 Deiliskipulag í gildi ef einhver eru 

 Snið í gegnum götu Borgarlínu, er á vinnslustigi 

 Staðsetning borhola Veitna á skipulagssvæði 

 Forsendur/þarfagreining lóðarhafa 

Hugmynd af skilagögnum samkeppni1  

 Allt efni á A1 liggjandi útprentuðu og límdu á frauð, pdf og diski : 

 Greinargerð 

 Heildaruppdráttur af skipulagssvæði í mkv.1:1000 

 Nánari útfærsla og skýringarmyndir að eigin vali / „Multimedia“. 

 

 

 

                                                 

1 Dómnefnd ákvarðar nánari kröfur um skilagögn 

Afmörkun skipulagssvæðis 

 

 

Lýsing 
Afmörkun skipulagssvæðis og samkeppnislýsing  verður unnin í samvinnu við hagsmunaaðila 

innan skipulagssvæðisins .2 

Stærð: ca. 5-10 ha  

Deiliskipulag í gildi: Skipholtsreitur samþykkt: 12.11.2002 með síðari breytingum. Laugavegur 

180-182, samþykkt 7. júlí 1987.  

Áherslur:  Tækifæri til að skoða skipulag og framtíðarþróun miðlægs svæðis í borginni 

heildstætt. Tækifæri til að leggja stefnumótandi línu fyrir deiliskipulagsgerð á stóru svæði í 

borginni þar sem fyrir liggur talsverð uppbygging í náinni framtíð. Tækifæri til að skipuleggja 

borgarrými og samhliða götumyndir m.t.t. Borgarlínu, götur, grænar áherslur á stórum skala. 

Tækifæri er til að skilgreina samhliða götumynd þar sem gert er ráð fyrir borgarlínu. 

Dómnefnd: Dómnefnd skal skipuð fulltrúum Reykjavíkurborgar, AÍ, Heklu og Reita (og etv. fleiri 

hagsmunaaðilum) og skal vinna að gerð samkeppnislýsingar á grundvelli minnisblaðs þessa 

og fyrirliggjandi gagna.  Dómnefnd vinnur endanlega samkeppnislýsingu og skal hún liggja 

fyrir eigi síðar en 5. febrúar. 

 

                                                 

2 Dómnefnd útbýr endanlega samkeppnislýsingu sem verður lögð fyrir umhverfis- og skipulagsráð 

Leiðarljós samkeppninnar eru: 

Að skapa þétta, blandaða og vistvæna byggð í tengsl við góðar almenningssamgöngur í 

samræmi við stefnu aðalskipulags um til dæmis hæðir húsa, gæði í manngerðu umhverfi og 

grænum lausnum.  

Að tekið sé tillit til aðliggjandi byggðar, með styrkingu svæðisins sem meginmarkmið og að  

skapa ný tækifæri til búsetu og þjónustu á svæðinu. Leggja skal áherslu á þjónustu á 

jarðhæðum og  ný og spennandi borgarrými sem ýta undir samkipti fólks og eykur gæði 

umhverfisins. 

Taka skal tillit  til framþróunar í vistvænni byggingartækni og mannvirkjagerð við skilmálagerð. 

 

 



 Reykjavík 25. nóvember 2016 

Uppfært janúar 2017 

  

 

 Borgartún 12 – 14 / 105 Reykjavík / Sími 411-1111 / www.reykjavik.is 

 

Samkeppni fyrir Heklureit 
Minnisblað um fyrirkomulag og aðferð 

